
_ anar daya ga watan
ok ; _.:-. = Disamba ce ranar da aka
& ~-*| Kebe don jawo hankalin
;W, duniya ga illar cutar
Kanjamau. A karkashin shirin
Shugaba Bush na yaKki da
cutar, Amirka da Nijeriya sun
Kaddamar da shirin hadin
gwiwa domin na baya su rayu
ba tare da fargaban cutar
Kanjamau ba.

Bikin jawo hankalin duniya ga illar cutar Kanjamau na
wannan shekarar ya maida hankali ne kan mata da yara.
A wannan wallafar za ku karanta labarin manufofin
wannan hadin gwiwar da kuma irin Kalubale da duniya
ke fuskanta a kan cutar Kanjamau.

Amirka na Karfafa gwiwa ga al’'umu da Kasashe domin
bullo da dabarun cikin gida na ilmantar da yammata
kan yin Kememe ga tayin mazaje na yin jima’i da su.
Haka kuma muna goyon bayan iyaye da ke taimakawa

Kundi Na 1, Fitowa Ta 16

wajen kare muradun ’ya’yansu da kuma al’umu da ke
kula da yara marayu. Kare muradun mata da’yammata,
kamar yaKi da cutar Kanjamau, shiri ne wanda kowa yana
da rawar da zai taka. Jama’ar Amirka na alfarin hada
gwiwa da jama’ar Nijeriya a wannan gagarumin aiki.

Sauran ayyukan da aka tabo su a wannan wallafar sun
hada da wa’adi na biyu da Shugaba George W. Bush ya
samu na Shugabantan Kasar Amirka, Kasa mai ’yanci, a
wannan mawuyacin lokaci na yaKi da ta’adanci a duniya.
Bayan hakan, akwai bayani a kan tallafin da Shirin
Taimakon kai-da-kai na Jakadan Amirka ke bayarwa ga
Kungiyoyin Kyautata Jin Dadin Jama’a da kuma taimako
da Gwamnatin Amirka ke bayarwa ga Dalibai a
Arewacin Nijeriya domin karo guraben ilimi da kyautata
rayuwarsu. Muna wanna ne, domin ci gaba da samun
kyakyawar fahimta tsakanin al’'umman Nijeriya da ta
Kasar Amirka. A yikaratu lafiya.

Taku cikin aminci.

Hadin Gwiwar Gwamnatocin Nijeriya Da
Amirka Don Yaki Da Cutar Kanjamau

Jihohin Da Za Su Amfana da Shirin.
Jihohin da za a gaggauta gudanar da shirin su ne: Kano, Birnin Tarraya Abuja, Edo, Legas, Anambra, Cross
Riba. Wadanda ke rukuni na biyu: Niger, Nasarawa, Bauci, Adamawa. Masu saukin kai: Borno, Filato, Oyo.

Inda shirin zai fuskanci cutar tarin fuka da matsalar sojoji. Kaduna da Benue.

wamnatocin Nijeriya da Amirka

za su yi aiki da juna har tsawon
fiye da shekaru biyar nan gaba,
domin tabbatar da bayar da hadin kai
ga juna da nufin yaKar annobar cutar
Kanjamau.

A Karshe ma, Shirin Gaggawa na
Kasar Amirka A Kan Shawo Kan
Cutar Kanjamau, yanzu ya bayar da
Dalar Amirka miliyan 140 domin fara
shirin rage yawan dimbin illar ta cutar
Kanjamau, ta fannin bayar da

magungunan warkar da ita, da na
jinya da rigakafi da aKalla kashi 25

daga cikin 100 nan da zuwa 2008.
Nufin shirin shi ne ya warkar da
mutanen da ke da cutar har dubu 350,
Duba Shafi Na 9

Jami’an Nijeriya da Amirka ne a wajen bikin.

Musababbi:

hirin Gaggawa na shekaru biyar zai fuskanci
» ) abubuwan da ake bukata cikin hanzari, wadanda
Shirin Dabarun na Kasa zai yi amfani da su, wajen rage
nauyin da ya rataya ga shirye-shiryen na Gwamnatin
Nijeriya da kuma hukumomi masu zaman kansu, domin
Kara gano abokan hadin gwiwa da danganta cutar
Kanjamau da tarin fuka da kuma bunKasa harkokin
kiwon lafiyar sojojin Nijeriya da sauran masu sanya
kayan sarki. Haka kuma da mayar da hankali ga dukan
abin da ya shafi shirye-shiryen ta fuskar tsoma baki da
Karfafa zukatan jama’ar da ke dauke da Kwayoyi ko
cutar Kanjamau.

Shirin na Gaggawa ya Kuduri aniyar aiwatar da duk
wadansu harkokin da ake da su yanzu, a kan harkokin
kiwon lafiya, ya-Allah na gwamnati ne, ko kuma na
hukumomi da Kungiyoyi masu zaman kansu “NGOs”.

Gwamnatin Kasar Amirka, tare da hadin gwiwar
Gwamnatin Nijeriya ne za su wadata kayayyakin
harkokin kiwon lafiya ta hannun hukumomin da ke
dawainiyar hadin gwiwar, kamar haka:

Horar da ma’aikatan jinya da masu yi wa jama’a
dawainiya da jami’an harkokin gudanarwa

Wadata kayayyakin da suka kamata, kamar su
magunguna da makamantansu
Kyautata irin dangantakar da ke tsakanin
wadanda ke bayar da kayayyakin
Inganta kayayyakin dakunan bincike da sauran
kayayyakin da ake bukata a asibitoci
Kara Kwarin gwiwar ma’aikata da jami’ ai
Inganta samun masaniya da labaran da za su
taimaka ga gudanar da harkokin kiwon lafiyar
Tsara Kwararan jerin gwanon ma’aikata da
bunKasa su
BunKasa ra’ayoyi da dabaru game da magance
yaduwar cututtuka a asibitoci
Gina wurin ajiyar jini.
Hukumomin Gwamnatin Kasar Amirka:
Hukumar Raya Harkokin Kasashen Waje ta Amirka
(USAID)
Cibiyar Rigakali da Magance Cututtuka (CDC)
Sashen Tsaro (DoD)
Cibiyar Harkokin Kiwon Lafiya (NIH)
Sashen Hulda da Jama’a na Ofishin
Jakadancin Amirka (PAS) [ ]

Gwamnatin Nijeriya Ta Mike Haikan Ga Yakar Wannan Annoba,
In J1 Shugaba Obasanjo

Shugaba Olusegun Obasanjo yana Kaddamar da Shirin Hadin Gwiwa na
PERPFAR a Abuja

sakamakon irin abubuwan

da ke faruwa a sauran

Kasashen  Afirka, wannan

gwamnatin ta Kuduri niyyar mayar

da hankali ga dukan al’amuran da
suka shafi cutar Kanjamau.

An kuma nada wata majalisar
shugaban Kasa a kan cutar na
Kanjamau (PAC), a KarKashin
shugabancina.

Bugu da Kari an kafa majalisar ta
PAC da Kwamitin Wucin Gadi na
Kasa baki daya, a kan cutar na
Kanjamau (NACA), a cikin 2000.
Kwamitin na NACA ne ke da

alhakin bai wa gwamnati shawarwari
a kan irin hanyoyin da za a bullo wa
illolin da annobar Kanjamau ke
haddasawa, kazalika da duk wata
hada-hadar sauran Kungiyoyi
dangane da rigakafi da shawo kan
cutar ta Kanjamau. An kuma kafa irin
wadannan kwamitoci a jihohi da
Kananan hukumomi, a KarKashin
gwamnoni da shugabannin Kananan
hukumomi.

Bayan sauran ayyukan da aka
shimfida, gwamnati ta miKe haiKan
ga yaKar wannan annobar.

Bayan da aka share shekaru da

dama, kusan kashi 80 cikin 100 na
yan Najeriya yau sun gane cewa
akwai cutar ta Kanjamau. Don haka
wannan ma wata babbar nasara ce.
A sakamakon haka ne muke yin
marhabin da duk wani taimakon da
Shugaba Bush da Gwamnatin Kasar
Amirka ke bayarwa, ta hannun
wannan Shirin na Gaggauta YakKi da
Kanjamau.

Bari kuma in miKa godiyar jama’ar
Jumhuriyar Najeriya game da
wannan gagarumar kyauta. Wannan
kuma zai taimaka wajen sake
murmurowa daga irin illar da
wannan annoba ta haddasa a Nahiyar
Afirka, wanda yau Kasashenta ne ke
amfana da wannan shirin.

Z.a mu kuma kai dauki ga jihohin
Kano da Legas da Kros Riba da Edo
da Anambra da Birnin Tarayya da
Neja da Nasarawa da Ribas da
Adamawa da kuma Bauci, inda
annobar ta yi katutu, a Najeriya.
Kwamitocin da ke jihohin ne za su
rungumi gudanar da wannan
yunKuri, don tabbatar da ganin an
Karfafa amsa kiran sauran
Kungiyoyin da ke jihohin.

Saninmu ne cewa cutar Kanjamau
ba ta da magani a yau, don haka
miliyoyin jama’ar Afirka da za su
amfana da wannan shirin, na bukatar
samun tabbacin shugabanninsu
cewa, za su wadata su da duk wani
taimako kan lafiyarsu. Don haka
akwai bukatar yin amfani da
fasaharmu, ta gajere da kuma dogon
lokaci, da kuma Karin Kwarin gwiwa
ga jama’ar Afirka, wajen kula da
harkokin rayuwarsu. [ |

Jawabin Ambasada John Campbell A Ranar Yaki Da Cutar Kanjamau

au ina mai farin cikin

kasancewa a wannan wurin,
don Kaddamar da wani hadin
gwiwar gwamnatocin Nijeriya da
Amirka, domin yaKi da annobar
cutar Kanjamau, a Kasar nan.

Yau ita ce mafi dacewa don
Kaddamar da wannan rana ta duniya,
ainda jama’ar duniya baki daya suka
hallara domin nuna hadin kansu na
yaKar illolin wannan mummunar
cuta.

Gangamin, na wannan shekarar,
ya nuna a fili cewa bambancin da
ake nuna wa mata na kan gaba wajen
rura wutar yaduwar cutar Kanjamau.
An shirya gangamin ne don hanzarta
taimaka wa bukatun jama’ar duniya
game da kawar da cutar Kanjamau
da hanyar Kara masu Kwarin gwiwar
kare mata daga kamuwa da
Kwayoyin cutar Kanjamau.AKalla
fiye da mutane miliyan 38 da ke da
cutar Kanjamau, a duniya, mata ne.

A Nijeriya kadai, yawan ya
ta’azzara, mai yiwuwa ya kai kashi
5 cikin 100 na yawan jama’ar
Nijeriya da suke dauke da Kwayoyin
cutar Kanjamau.

Wannan ya nuna kenan aKalla
akwai mutane miliyan 7 da ke dauke
da cutar, wanda fiye da rabinsu
lyayenmu ne mata, ’ya’yanmu ne,
matanmu ne, kuma Kannenmu ne.

Duk da yake Kididdigar ta yi
Kamari, na yi amanna, idan muka
hada Karfi wuri guda, za mu kai ga
nasara, domin wannan hadin
gwiwar da muke da shi, yau ya Kara
samun Kwarin gwiwa. Yadda na ga
siffar jama’ar da ke wannan zauren,
tamkar mun kai ga cimma burinmu.

Ambasada John Campbell ne yake marhabin da Shugaba Obasanjo a wajen bikin. A
hagunsa kuma Ministan Lafiya ne, Farfesa Eyitayo Lambo. Sai kuma Shugaban
Kwamitin Yaki da Cutar Kanjamau, NACA, Farfesa Babatunde Osotimehin, a damarsa.

A yau ga Shugaban Kasa da
jami’an gwamnati da sarakunan
jama’a da shugabannin addinan
Musulunci da Kiristanci.

Yau na ga Kungiyoyin jama’a, ga
kuma wadanda ke dauke da
Kwayoyin cutar ta Kanjamau da kuma
wadansu da dama da suka sadaukar
da kawunansu ga jan damarar
wannan yaKin.

Kasar Amirka a shirye take ta bayar
da tata gudunmawar. Kamar yadda
muka sani, Shirin Gaggawar na
Kasar Amirka ya ware Dalar Amirka
miliyan 194, nan da shekaru 5 masu
zuwa, domin biyan bukatun masu
bukatar magunguna da rigakafi da
jinya, da kuma bayar da kayayyakin
aiki.

Muddin muka yi aiki tare, to za mu
kai ga cimma nasarar yaKar wannan
bala’i da irin mummunar barnar da
cutar Kanjamau ke yi wa Nijeriya.

Mai Girma Shugaban Kasa, Mai
Alfarma Minista, Shugaban Shirin,
Farfesa Osotimehin, ina fata wannan
hadin gwiwar da muka yi yau, zai
taimaka ga gudanar da duk wani
yunKurin biyan muradin jama’ar
Nijeriya da ke da cutar Kanjamau.

A duk kuma inda mutane ke
fuskantar hadarinta, mu bayar da
magungunan kawar da cutar da
illolinta har abada, su kuma mata da
abin ya fi shafa, mu karrama su don
ganin sun dogara da kawunansu.

Idan Allah ya yarda za mu ci
nasara. |

Amincewar Nijeriya Game Da Shirin Yaki Da Kanjamau

Farfesa Babatunde Osotimehin

n kafa Kwamitin Yaki da Cutar

Kanjamau ne, a cikin watan
Fabrairu na 2000, domin ya gudanar
da harkoki da dama game da yaKi
da cutar ta Kanjamau a cikin Kasa.
Nauyin da aka dora wa kwamitin
sun hada da:

(I) Gudanarwa da sauraren
shawarwarin dukan rukunin sassan
da ke da alhakin kula da Fadada
Amincewa da yaKi da Kwayoyin
Cuta da Cutar ta Kanjamau da kuma
wadansu cututtukan da suka jibanci
zina, a Nijeriya,

(I) Inganta harkokin hadin kan
juna da neman taimakon dukan
wadanda al’amarin yaKi da cutar
Kanjamau ya rataya a wuyansa a
Nijeriya;

(II) Ingantawa da miKa dukan
rahotanni game da cutar Kanjamau,
a Nijeriya, ga Kwamitin Shugaban
Kasa A Kan Cutar Kanjamau, PAC;

(IV) Bullowa da inganta dabarun
shirin Fadada Amincewar Shirin YaKi
da Cutar Kanjamau, a Nijeriya, don
amincewa da su;

(V) Gudanarwa da bincikawa ko
sake tsarin aiwatar da duk wadansu
dabaru na Kasa da aka tsara, domin
shawo kan illolin cututtukan
Kanjamau da sauran cututtukan da
suka jibinci zina a Nijeriya;

(VI) Gudanarwa da taimakon kai
ma’aikata da kayayyakin aiki, a
dukan lunguna, don Kara jaddada
amincewar jama’a da illolin cutar ta
Kanjamau da kuma cututtukan da
suka jibinci zina, a Nijeriya,

(VII) Da gudanar da duk wata
dawainiyar da PAC zai bukaci a yi,
loto-loto.

Nijeriya, mai yawan jama’a fiye da
miliyan 120, ta fi kowace Kasa a
Afirka shahara. A halin yanzu an
bayar da rahoton kamuwar kashi 5

cikin 100 na jama’arta da cutar
Kanjamau, wadda ita ce ke bi wa
Kasar Afirka ta Kudu, a yankin
Saharar Afirka. MaKasudin da ya
sa Gwamnatin Nijeriya ta amince
da shirin na Gaggauta Yaki da Cutar
Kanjamau (HEAP), shine sanin irin
dabarun da aka shimfida, a cikin
shekaru 4 masu zuwa, inda Kasar
Amirka ta ware Dalar Amirka
miliyan 190, domin ganin an
gudanar da shirin. An shirya
gudanar da shirin ne, a kan wani
shirin hadin gwiwa tsakanin
Gwamnatin Nijeriya da wadansu
masu taimakawa da kuma Sashen
Bayar da Lamunin Kasashen
Duniya da ke Bankin Duniya.

A cikin Kasidar ta HEAP, an gano
al’amurra fiye da 200 da gwamnati
za ta fuskanta, a cikin shekaru 4
masu zuwa. An tsara al’amuran ne
da nufin inganta tsoma bakin sassa
da dama, musamman bayar da
goyon bayan shirin rigakafin cutar
ta Kanjamau da murKushe ta. Shirin
na HEAP ne ke bayar da hanyoyin
jagorancin aiwatar da al’amuran da
kuma bayar da damman gudanar da
su. Shi kuma kwamitin NACA zai
rika tabbatar da ganin dukan
Kungiyoyin da ke aiki da aiwatar da
Shirin na HEAP, suna samun
taimakon kudaden da wuraren aiki
da ma’aikatan da za su rika
taimakawa, ga kammala bukatun
shirin. Kwamitin ne kuma, ke da
alhakin ganin cewa duk wadansu
hukumomin hadin gwiwa a kan
yaKi da cutar ta Kanjamau, sun
raja’a da dukan ayyukan Shirin na
HEAP, don Kara samun amincewar
jama’a da  shirye-shiryen
gudanarwar, a Kasa baki daya. g

Hannunka Mai Sanda!

anar 1 ga watan
Disambar 2004 ne
Sashen Hulda da Jama’a na

Dangin Nono, Idan Ba Ku,

Ofishin Jakadancin Kasar .
Amirka da ke Abuja ya Ba Glda M Mata MaSU.

shirya wani Kwarya-Kwaryan - |

taron musayar ra’ayoyi da
masaniya a kan cutar
Kanjamau, wanda aka yi wa
laKabi da taken “’Yammata
da Matan Aure”.

Taron ya janyo hankalin
dimbin Kungiyoyin da ke
fafitika da cutar Kanjamau,
da dalibai da kuma jama’ar
da suke dauke da Kwayoyin
da ke haifar da cutar
Kanjamau.

Domin Karin bayani
tuntubi adireshinmu a
Intanet: http.//
nigeria. uscmbassy.gov/ ®

\Masu gabatar da Kasidu ne a Ranar Tunawa da Illolin Cutar
|Kanjamau ta Duniya, a Abuja. Yayin da a tsakiyarsu, jami’ar Hulda
da Jama’a ce, ta Amirka a Nijeriya, Uwargida Claudia Anyaso.

Dalibai ne a wajen taron Ranar Tunawa da illolin cutar
Kanjamau ta Duniya

Kungiya Daya Ce, In J1 Dawn Liberia,

Darektar USA

hirin Da Aka Yi Wa Nijeriya

Warkar da masu cutar har dubu
350

* Rigakafi ga mutane miliyan
daya da dubu 145 da dari
545 da ake hasashen cutar za
ta kama

* Kulawa da tallafa wa masu
dauke da Kwayoyin cutar har
miliyan daya da dubu 750

* Agaza wa mutane miliyan
daya da dubu 350

* Bayar da maganin rigakafi ga
mutane dubu 400

Kudin Da Aka Kiyasta

Kashewa

* ZaariKa bayar da kudaden ne,
don yin aiki, har sai lokacin da
aka kai ga biyan bukata.

* Ya zuwa yau an bayar da
Dalar Amirka miliyan 140

Tallafin Gaggawa A Kan Cutar

Kanjamau

* Dalar Amirka miliyan dubu 15
a cikin shekaru 5

* Kasashe 15 aka tanadar wa
wannan shirin.

* Kiyasin da aka yi a duniya

baki daya:
A Warkar da mutane
miliyan 2.

\% Bayar da rigakafi ga
mutane miliyan 7.

v Kulawa da tallafa wa
mutane miliyan 10 da
suke dauke da
Kwayoyin cutar

B

e Enpéegenty Plan for ADS Rel

A Fadersl Government of Ni

THE CELEBRATORY
EMERGENCY PLAN P

e
Daga Hagu akwai Dokta Toyin Salau, Wakiliyar Ma’aikatar Kiwon Lafiya ta
Nijeriya da Farfesa Babatunde Osotimehin, Shugaban Kwamitin Yaki da Cutar
Kanjamau, sai kuma Dawn Liberi, Darektar USAID a Nijeriya.

Kanjamau, ko fuskantar
hadarinta.

-Har da marayu da wadanda suka

kamu da cutar daga iyayensu.

Bullo Da Dabarun Tallafa Wa

Marayu Da Wadanda Suka
Dauki Cutar Daga Iyaye

* 7.a a fara da marayu
miliyan daya
* Bai wa marayun ilimi da

abinci mai gina jiki da
wadata su da harkokin
kiwon lafiya

* Yin aiki da Kungiyoyin
addinai da wadanda ke
zaman kansu da kuma

States Government Partnarsiip

LAUNCH OF THE
PARTNERSHIP

shugabannin jama’a

Mara Wa KoKarin Baya

* Taimaka wa KoKarin
shugabancinShugaba
Obasanjo

* Cimma nasara da kyautata
rayuwar jama’arta

* Hada hannu da gwamnati da

sauran masu bayar da
gudunmawa domin Karfafa
abubuwa uku:
(1) Kafa kwamiti guda
(2) Gudanar da shirin na Kasa bai
daya da
(3) Shirin dubawa da bincika
I’amurra, bai daya.

Gwaji Da Bayar Da Shawarwari

* KirKiro yadda za a
taimaka wa jama’a

* Rage irin Kyamar da ake yi wa
wadanda suka kamu, a kuma
ilmantar da matasa illolin cutar

* Fadada harkokin gwada
jama’a da tallafa masu a
kowane lungu

* Kara wa juna ilimi na harkokin
gudanar da shirye-shiryen da
masu bayar da shawarwarin da
kuma jami’an da za su rika
gwada jama’a.

Hasashen Shirin Gaggawar

* Taimaka wa Gwamnatin
Nijeriya wajen rage irin illar da
cutar Kanjamau ke yi ta
hanyoyin tsara shirye-shiryen
warkarwa da kulawa
da kuma rigakafin da zai
taimaka wa jama’ar
Nijeriya miliyan 35 daga yanzu
zuwa 2008.

* Hada gwiwa da "yan
Nijeriya domin wadatawa da
habaka harkokin kiwon
lafiya a Kananan hukumomi
da jihohi da Kasa baki daya,
kazalika da fadada su
zuwa kowane lungu.

Hadin Gwiwar Gwamnatocin

Nijeriya da Amirka

* A fannin bullo da ra’ayoyi:
Ambasada John Campbell
da Ministan Lafiya za su
shugabanci Kwamitin
Musamman na Gudanar da
Harkoki.

* A fannin aiwatarwa:
Kwamitin Yaki da Cutar
Kanjamau ta Nijeriya,
NACA, za ta yi shugabanci a
shirin Kasa baki daya

* Kungiyoyin YakKi da cutar
na jihohi kuma za su
taimaka wajen
gudanarwa.

Dabarun Jinya da

Tallafawa

* Rigakafi da warkar da masu
cututtukan da cutar ke
haddasawa kamar tarin huka

* Tausayawa da tallafawa da
kuma Karfafa bayar da
shawarwari

* Farfado da bayar da abinci
mai gina jiki

Wadata Dakuna Da Kayayyakin

Gwayji

* Taimaka wa cibiyoyin da
suka shahara na Kasa

* Koyar da jami’an dakunan
gwaji

* Bayar da magungunan gwaji

* Inganta kayayyakin aiki

“Babu Zancen Cewa
Wadancan...

....Sa1 Dait Mu”’

Hadin Gwiwa

Daga Shafi Na 2

da jinya da tallafa wa wadansu
miliyan daya da dubu 750, cikinsu
har da wadanda ke dauke da cutar
da marayu da kuma yaran da suka
dauki cutar daga iyayensu, ya kuma
KoKarta rigakafi ga mutane miliyan
daya da dubu 145, da 545 da ake sa
ran za su kamu da cutar.

Don cimma nasarar hakan,
Gwamnatocin Nijeriya da Amirka za
su tabbatar da kafuwar wani
kwamitin gudanarwa na musamman
da Jakadan Kasar Amirka da kuma
Ministan Lafiya za su shugabanta.

A kuma kafa wata Majalisar Bayar

da Shawarar Shirin ta tarayya (PAC)
don gudanar da shirye-shirye da
aiwatarwa, don tabbatar da ganin
shirin ya yi tasiri a kan irin
mummunan halin da Nijeriya ke ciki
game da cutar Kanjamau da nufin
ganin an kai ga galaba. Kungiyar
YaKki Da Cutar Kanjamau ta Kasa
ce za ta shugabanci majalisar ta
kuma rika shawartar Kwamitin
Gudanarwar na Musamman.
Majalisar Bayar da Shawarwari A
Kan Ayyukan ta Jihohin za ta yi
kama da ta Kasa baki daya, don
tabbatar da ganin cewa jihohi da
Kananan hukumomi sun shiga

tsundum ga harkokin tsare-tsaren da
gudanarwa, da nufin bunKasa duk
wani hadin kan da ke tsakani.
SPAC za ta zama kwamitin bayar
da shawarwari ga Kwamitin Wucin
Gadi A Kan Cutar ta Kanjamau
(SACA), a jihohi da kwamitin na
Kananan Hukumomi (LACA).
Hatta wakilci a sauran kwamitocin
zal zama iri daya da na Kasar baki
daya PAC, amma kwamitocin na
jihohi da na Kananan hukumomi za
su Kunshi shugabannin jama’a da
kuma wadansu Kungiyoyi maka-
mantan haka. u

Shugaba Bush Ya Ta’allaka Sake Zabensa Ga
Inganta Walwala

okacin da yake jaddada cewa

fadada walwala a duniya shi ne
“bukatarmu ta Karshe don zaman
lafiya a duniya”, Shugaba Bush ya
fada wa Amirkawa, a lokacin sake
rantsar da shi, cewa, ya dukKufa ke
nan a kan neman nasarar samar da
walwala a duniya.

Lokacin da yake jawabi, a ranar 20
ga watan Janairu, jim kadan da
rantsar da shi a karo na biyu, na
shugabancin Amirka, Shugaba Bush
ya ce dole zabi daya ne ga
shugabanni da Kasashen duniya
tsakannin illa zalunci ko kuma
walwala.

“Z.amu taimaka yi wa gwamnatoci
garambawul don ganin cewa
dangantakarmu da su ta zama na
ganin sun kyautata wa jama’arsu’, in
ji shi.

’Yancin Dan Adam, in ji shi, “dole
ya murKushe tunanin masu mulkin
kama-karya, ya kasance sun samu
walwala da tsoma bakunansu ga
harkokin shugabanci”.

Shugaban ya yi wannan furucin ne
a kan Harin Kunar Bakin Wake ta
11 ga watan Satumba, 2001, a kan
Amirka, inda ya Kara da cewa,
“Amirkawa sun shiga taitayinsu”,
wanda a tunaninsu “Kiyayya da
neman shan jini”’ ne kawai.

Ya ce “rundunar Kwatar "yanci” ce
kadai za ta iya “kawar da Kiyayya
da rashin jituwa, ta kuma daKile
tunanin zuciyar maKetata, don adalai
masu haKuri su ci gajiyar
rayuwarsu’ .

“Wannan kuma ita ce manufar
Amirka kan neman goyon bayan
yada harkokin cibiyoyin mulkin

dimokuradiyya a kowace Kasa da
al’adunsu, da nufin kawo Karshen
zalunci a duniya, in ji Bush.

Shugaba Bush ya ce inganta
walwalar jama’a “‘ba sai da makamai
ba”, kuma Amirka ba za ta tilasta wa
duniya irin salon gwamnatinta ba.
“Maimakon haka, nufinmu shi ne mu
taimaki wadanda suke ganin
muryoyinsu na iya Kwato masu
’yancinsu, su ma su taka rawa’.

“A duk lokacin da jama’a suka yi
kukan kura, Kungiyoyi na iya
gudanar da wadansu dabi’o’1 da
al’adun da suka sha bamban da
namu’.

Shugaban ya ce, duk masu ra’ayin
kawo canjin dimokuradiyyar da ke
shan azaba da dauri ko gudun hijira,

L. :
Da hannun hagunsa a daure kan Linjila, Shugaba George W. Bush ya yi rantsuwa
karbar wa’adin mulki na biyu a ranar Alhamis, Ashirin ga watan Janairu, 2005. Tare da
shi akwai Uwargidansa Laura da *ya’yansu Barbara da Jenna tare da Shugaban Alkalan
Kasar Amirka, Babban Mai Shari’a William H. Rehnquist wanda ya gudanar da bikin
rantsuwar.

su san cewa Kasar Amirka tana
kallon su ne a matsayin
“shugabannin "yantattun Kasashe ba
dajimawa ba”.

“Amirka ta san cewa duk dan
fafitikar da aka garKame a kurkuku,
ba da sonsa ba ne, ko kuma matan
da ake wulakantarwa da mayar da su
bayi, ko kuma duk wani mahalukin
da ke KarKashin bakin mulki”, in ji
shi.

Ya shawarci shugabannin da ke
neman ‘“zaman dirshan” a mulki, da
su rika amincewa da mutanensu, don
ganin sun yi musu biyayya. “Ku fara
tafiyarku da ci gaba da adalci, to
Amirka za ta yi kafada daya da ku”,
in ji shi.

Haka ma Shugaba Bush ya jinjina

10

Amirka Da Kasashen Yankin Sahara: Abokan Juna Ne

asar Amirka ta bayar da fiye

da Dalar Amirka miliyan dubu
4 da 400, a matsayin taimako ga
Kasashen yankin Saharar Afirka a
cikin 2004, wanda ya ribanya har
gida uku, irin taimakon da ta bayar
a2001, kuma ita ce kan gaba wajen
bayar da taimako a duniya.

Tara daga cikin Kasashe 17 sun
cancanci a saka su cikin Asusun
Taimako na Wannan Karnin
(MCA), a Afirka, kuma bakwai daga
cikin Kasashe 13 ne suka cancanci a
kebe masu wani asusu na
musamman don taimaka wa
Kasashen na Afirka.

An kebe wa Shirin Kawar da
Yunwa a Afirka na 2001 Dalar
Amirka miliyan 45, don rage yawan
marasa abincin yau da kullum ya
zuwa rabi, nan da 2015.

Hada-hadar BunKasa Harkokin
Kasuwancin Afirka da Dalar
Amirka miliyan 70, a cikin shekaru
hudu, ya taimaki kasuwanci da zuba
jari, da inganta harkar kasuwanci
tsakanin Amirka da Afirka, da Kara
darajar kayayyakin da ake yi a
Afirka, da fadada rawar da
kasuwanci ke takawa wajen rage
talauci a Afirkan, kazalika da inganta

cika alkawari, da bunKasa aiwatar da
manufofi da Karfafa zuba hannun jari
a harkokin ciniki a Afirka.

Afirka ce kuma ta fi kowa cin
gajiyar Taimakon Gaggawa har
Dalar Amirka miliyan dubu 15 a kan
yaKi da cutar Kanjamau, a cikin
shekaru biyar.

A 2004 ma, wadansu Kasashen,
masu bukatar taimako da wadanda
ba dole sai an taimaka ba, sun samu
agajin Dalar Amirka miliyan 800,
don yin rigakafi da magance cutar
Kanjamau.

A 2005 kuma, taimakon magance
cutar Kanjamau a Afirka zai Karu ya
zuwa kusan Dalar Amirka miliyan
dubu da 300.

A KarKashin shirin taimaka wa ilimi
na shekaru biyar, ga makarantun
firamare dubu 945 don inganta
harkokin koyarwa a Afirka, an shirya
kashe Dalar Amirka miliyan 200.

A fannin tsaro da zaman lafiya
kuwa dangantakar ta Kara habaka.
Shirin Shugaban Kasa na Kawo
Zaman Lafiya (GPOI) da aka
bayyana a 2004, zai bayar da aKalla
Dalar Amirka miliyan 660 a cikin
shekaru biyar, domin fadada irin
taimakon da Amirka ke bayarwa ga

zaman lafiya a Afirka da sauran
wurare.

Shugaba Bush da Firayim Minista
Berlusconi na Kasar Italiya sun
jagoranci Kungiyar Kasashe Takwas
Masu Arziki, a wajen taron da suka
yi a Tsibirin Sea na (Gorgia) don
rattaba hannu a kan shirin bunkasa
kawo zaman lafiya da aka kebe wa
Afirka.

Ga misali, rundunonin Kasashe 13
daga cikin 25 na Afirka da aka kai
zuwa Kasashen duniya sun samu
horo da kayayyakin yaki daga
Amirka. Mun kuma bayar da
taimakon Dalar Amirka miliyan 42
ga Kungiyar Kasashen Afirka (AU),
domin fadada aikinta a yankin
Darfur, kuma muna tunanin bayar
da Kari.

Bayan shirin GPOI da Taron
Tsibirin Sea na Gorgia, Shugaba
Bush da sauran shugabannin
Kasashe masu arziki (G8) sun dauki
Kudurin wanzar da zaman lafiya a
Afirka ta bullo da wadansu dabarun
magance zagayowar fari a Arewacin
Afirka da bunKasa harkokin noma
da inganta harkokin yankunan
karkara dangane da ajiyar
kayayyakin abinci. ]

wa Kawancen Kasashe da Amirka,
inda ya ce gwamnatinsa ta dogara ne
a kan irin shawarwari da taimakon
da suke ba ta.

“Duk wani yunKurin da ’yantattar
Kasa ta yi na inganta mulkin
dimokuradiyya, wani somin-tabi ne
na dakushe makiya”, in ji shi.

A bisa ga wadannan hujjojin,
Shugaba Bush ya yi kira da a yi wa
hukumomin Amirka garambawul,
kamar irin na tallafa wa marasa

galihu, “don fuskantar irin halin da
muke ciki” na “inganta ilimi” a
makarantu da kuma gina “Kasa don
jama’a’.

Ya fada wa Amirkawan da su bauta
wa Kasarsu don neman ’yancinsu, da
kuma nuna tausayi ga “‘masu Karamin
Karfi”’. “Komai lalacewar abu da
ranarsa’, in ji shi. Ya kuma ce Kasar
Amirka “ba za ta iya kayan neman
walwala ga kuma dimbin Kiyayya a
kanta ba a lokaci guda’.

Shugaban ya ce, Kasarsa ta amince
da wadansu hujjojin da ba kowa “ke
iya amincewa da su ba”, amma dole
muka dauka.

Bayan da ya Kare jawabi, Shugaba
Bush ya ce, shi kam ya yi na’am da
dukan wata nasarar da za a samu a
duniya dangane da walwala. “Ba
don muna tsammanin muna da
walwalar ba”, amma sai don
“walwala ita ce maKurar abin Kauna
ga bil-Adama”. n

Taron Sojojin Nijertya Da Amirka Na Sake Bincikar
Dabarun Magance Kanjamau

n yi wani taron sojojin Nijeriya
da na Amirka, domin Kara irin
danKon zumuncin da ke tsakanin
gwamnatocin biyu, bisa yaKi da
illolin cutar Kanjamau, a KarKashin
Shirin Gaggawa Na Shugaba A Kan
Yaki da Cutar Kanjamau (PEPFAR).
Jakada Campbell ya ce shirin, “a
halin yanzu babu irinsa, wajen bayar
da KwaKKwaran rigakafi da kulawa
ga sojojin Kasa da na ruwa da na
sama da kuma masu farin kaya da ke
aiki a Rundunar Sojojin Nijeriya”.

Ya ce dakushe yaduwar illolin
ciwon Kanjamau wani hadin gwiwa
ne da taimaka wa juna wanda ba za a
iya samun nasara ba, sai kowa da
kowa yana bayar da gudunmawarsa
da shawarwari da nuna Kwarewa kai-
tsaye.

AKalla kashi biyar cikin 100 na
yawan jama’r Nijeriya suna dauke da
Kwayoyin cutar Kanjamau. Da dama
daga cikinsu kuma suna cikin sojoji
da iyalansu.

Hukumar Raya Kasashen Waje ta
Amirka (USAID) tana goyon bayan
shirin sojojin na Nijeriya da Amirka
game da yaKar cutar Kanjamau, ta
hannun Ofishin Hadin Gwiwar
Dabarun Soja (ODC) a Nijeriya.

An kuma Kara yawan kudin da aka
ware wa wannan shirin da bunKasa
shi a 2005, wanda zai bai wa
Gwamnatin Amirka damar taimaka
wa sojojin na Nijeriya, tare da
taimakon Hukumar Tsaro ta Amirka,
a KarKashin shirin na PEPFAR.

Daraktar Hukumar USAID a
Nijeriya, Dokta Dawn Liberi, ta yi
imanin cewa, sojojin Nijeirya za su

Sanata Chuck Hagel a lokacin da yake tattaunawa da ‘yan jaridu a ziyararsa zuwa
Nijeriya domin Kaddamar da shirin hadin gwiwa tsakanin sojin Nijeriya da na Amirka
a kan yaKi da cutar Kanjamau. Daga dama akwai Ambasada John Campbell da General
Charles F. Wald, Mataimakin Kwamandan Rundunar Sojan Amirka da ke Turai. Daga
‘hagu akwai Kaften .M. Adams, mai kula da na’urar gwada jini na Barikin Mogadishu,
sal kuma Manjo Janar SBD Biliyok, 1sohon Babban Kwamandan Barikin Soja na
Mogadishu da ke Abuja da Karamin Ministan Tsaro na Tarrayar Nijeriya, Cif. (Dr.)

Ronald Oritsejafor.

zama abin misali ga dukan ’yan
Nijeriya game da wannan KoKarin da
ake yi na fuskanta da yaKar wannan
sabon abokin gabar. Ta ce babu
makawa, “tun da mun gane cewa
maKiyinmu ne, dole mu daddage
wajen fitar da sabon salo da dabaru”.

Dokta Liberi ta ce ko da yake
akwai sauran tafiya, amma “yaKki ne
wanda dole mu yi ta maza a kansa”.

Wadanda suka halarci bikin bude
taron sun hada da Karamin Ministan
Tsaro, Dokta Ronald Oritsejafor, da

Hafsan harkokin mulki a helkwatar
tsaro, Rear Admiral Abolarin, da
Daraktan Harkokin Lafiyar Sojoji, da
Manjo Joseph Haydon, Babban
Jami’in Ofishin Tsaro na Amirka, da
hafsoshin Amirka da Kwararru a
fannin magunguna da binciken cutar
Kanjamau na Rundunar Sojan
Amirka.

Wadanda suka halarci taron sunyi
musayar masaniya, da Kwarewarsu
domin inganta damarar samun
nasarar wannan shirin. ]

Sabuwar Kwayar Maganin Kanjamau Na Taimaka

Wa Matan Afirka

Wata marasa lafiya da ke fama da wannan cutar ta Kanjamau ta
samu tsawon rayuwa saboda sabuwar Kwayar maganin.

Daga Bruce Greenberg
Birnin Washington

A sunta Wagura, wata yarinya
ce mai matsakaicin tsawo da

nauyi, wanda kai-tsaye ke son ta
nuna hazaKarta a zauren wani taron
da aka gudanar a Birnin Washington.

Lokacin da ta fara rangada Turanci,
duk a cikin taron babu wanda ya yi
tsammanin wannan matar tana da
cutar Kanjamau a jikinta har tsawon
shekaru 15.

Amma jikinta sumul kamar na
sauran mata 64 da suke amfani da
maganin cutar Kanjamau na ARV, a
Kasar Kenya.

Tun lokacin da Wagura ta fahimci
tana dauke da Kwayoyin cutar
Kanjamau, sai ita da wadansu mata
uku, suka kafa Kungiyar Matan
Kasar Kenya Masu Dauke Da
Kwayoyin Cutar Kanjamau-

KENWA.

Wannan Kungiyar mai zaman
kanta, tana shawarta da tallafa wa
aKalla mata masu cutar Kanjamau
dubu uku tare da iyalansu.

Ta kuma bugi Kirjin cewa, ya zuwa
yau, “mace daya ce kadai ta riga mu
gidan gaskiya, cikin wadanda ke
amfani da Kwayar maganin na
ARV”.

Wagura ta zo Cibiyar Dabaru da
Manufofin Duniya ce ta Birnin
Washington, a cikin wata tawaga a
ranar 30 ga watan Nuwamba, domin
tattaunawa game da Ranar Cutar
Kanjamau ta Duniya, wadda
Hukumar Raya Kasashen Waje ta
Kasar Amirka (USAID) tare da
Kungiyar Jakadun Kasashen Afirka
suka shirya a ranar 1 ga watan
Disamba. Taron na bana an yi masa
laKabi ne da “Fuskantar > Yammata da
Mata”.

Sabuwar Kwayar maganin cutar
Kanjamau

A cewar wata Kasidar USAID da
Majalisar Dinkin Duniya, ’yammata
da mata dubu hudu ne ke kamuwa
da cutar Kanjamau, kullum a duniya.
A yankin Saharar Afirka ma, kashi
60 cikin 100 na balagaggun da suka
kamu da cutar mata ne.

Lokacin da ake tattaunawar,
Daraktan Kula da Cutar Kanjamau
na Ofishin USAID, Constance
Carrino, ta bayyana cewa, nuna wa
mata bambanci, da irin yadda aka
dauke su a al’adance a yankin
Saharar Afirka, su ne mafi yawan
abubuwan da ke kawo cikas ga
KoKarin da ake yi na rigakafin
kamuwa da cutar ga mata da
’yammata. A lokutta da dama
Kananan mata da ’yammata suna
saduwa da tsofaffin maza.

“Sha’anin jima’i a tsakanin jinsin
jama’a da kaciyar da ake yi wa mata,
domin wai kada su zama jarababbu,

MAGAMA Fabrairu 2005

Masu fama da wannan mumunar cutana rai
hannun Allah da taimakon Kwayoyin magani

talauci da yanayin tattalin arzikin
Kasa, da tilasta auren ’yammata da
tsofaffin mazaje’” na daga cikin
musabbabin abubuwan da ke sa yara
mata na kamuwa da cutar, in ji ta.

Ta Kara da cewa, cutar na kama
mata da yara, a sakamakon daukar
Kwayoyin cutar ta Kanjamau da suke
yi tun suna ciki, ko kuma wajen
shayar da nono.

Sashen na Carrino ya taimaka da
warkarwa ga mutane 102 masu cutar
ta Kanjamau, a Kasashe 27, a wani

bangare na ayyukan shekaru biyar a
Shirin Gaggawa A Kan Cutar
Kanjamau, na Ofishin Shugaba
Bush, wanda aka ware wa Dalar
Amirka miliyan dubu 15, don yin aiki
a Kasashe 100, da nufin mayar da
hankali ga Kasashe 15 na Nahiyar
Afirka, a inda annobar ta fi Kamari.

Asali ma, Carrino ta ce, domin
ganin an Kara cin galaba, dole ne a
ilmantar da mazaje a Afirka game da
illolin cutar Kanjamau, domin yin
rigakafinta, tun da yake maza sun fi

mata damar walwala da iko.

Ita kuma Michelle Gavin,
mataimakiyar wani dan jam’iyyar
Dimokrat daga yankin Wisconsin,
Dan Majalisar Dattijai, Russell
Feingold, wanda shi da wani suke
shugabantar Kwamitin Wucin Gadi
kan Cutar Kanjamau, da ya shafi
Nahiyar Afirka a majalisar, ta
bayyana cewa baki ya zama biyu,
dangane da bayar da shaidar cewa
mata da "'yammata sun fi kamuwa da
cutar Kanjamau.

“Matsalar”, in ji ta ita ce, har yanzu
gardama ba ta kaya ba game da
al’amarin.

Lokacin da Majalisar ke zartas da
hukunci a kan Dokar Shirin
PEPFAR, ta lura ne da irin wayewar
kan da aka samu game da cutar ta
Kanjamau da kuma irin KoKarin da
ake yi na magance ta, in ji ta.
“Wakilan Majalisar sun bukaci su
koma domin sanar da mazabunsu irin
ci gaban da aka samu, dangane da
yaKi da cutar ta Kanjamau.”

Wadanda suka wakilci Kungiyar
jakadun ta Afirka, su ne Mary M.
Kanya ta Kasar Swaziland da
Lapologang na Kasar Botswana.

Jakada Kanya ta bayar da hujjar
cewa Kungiyoyi masu zaman kansu
(NGOs), wadansu Kungiyoyi ne,
masu taimakawa domin taimakon
kai-da-kai, wajen bullo da dabarun
da za su Kalubalanci illolin da cutar
ta Kanjamau ke haddasawa a duniya.
“Dole mu riKa jibintar juna don
yaKar wannan cuta,” in ji ta.

Lokacin da kuma yake mara wa
mata baya, Ambasada Lekoa ya ce,
“Muddin ana son fuskantar al’amar-
in, to tun da farko ya kamata a KirKiro
hanyoyin da za a magance kamuwar
mata da cutar Kanjamau’. [

Makarantar Sakandaren Ilor1 Ta Ci Gajiyar Shirin
Taimako Na Jakadan Amlrka

anar Alhamis 9 ga watan

Disamba, 2004 ne, Jakadan
Amirka a Nijeriya, Mista John
Campbell ya bayar da litattafan karatu
ga makarantun sakandare hudu da ke
Ilori, babban birnin Jihar Kwara.
Wadannan litattafan wani bangare ne
na irin tallafin da Shirin Taimakon
Kai-da-kai na Jakadan ke bayarwa ga
Kungiyar Kyautata Jin Dadin
Musulmi.

Jakadan ya yi amfani da Naira
dubu 580 ne, a KarKashin shirin na
Taimakon Kai-da-kai ga Kungiyoyin
Musulmi, domin bayar da litattafai
dubu daya da 500 ga makarantun
sakandaren yankunan jama’a da ke
Baboko da Bani da Barakat da kuma
Sakandaren Grammar ta Ilori.

Lokacin da yake gabatar da kyautar
litattafan, Ambasada Campbell ya
nuna cewa, “‘duk da yake litattafan
sun Kunshi dukan darassun da ake
koyarwa a makarantun, za su kuma
taimaka ga bunKasa Kwarin gwiwar
dalibai da iyaye da malamai wajen
mayar da hankali ga gina Jihar Kwara
nan gaba’. Jakadan ya Kara da cewa,
“jama’ar Kasar Amirka sun amince
da wannan Kwarin gwiwar’ .

“Muna alfahari da taimakawa ga
bunKasa harkokin ilimi, abin da
jama’ar Nijeriya da Amirka ke dauka
da muhimmanci”, in ji Ambasada
Campbell. “Kuna jin ana cewa ‘a
nemi ilimi ko da zuwa Kasar Sin ne’.
Muna fata wannan gudunmawar za
ta taimaka wa daliban Ilori wajen
neman ilimin zuwa Kasar Sin da
Amirka da ma wata duniyar da ta
wuce Karni na 21".

Manufar shirin bayar da taimakon

7

Daga hagu zuwa 0’(1111(1 A111b;1mdd Campbell ne, sai 7(11111 'in Bd yyar da Shawarwari game
da Harkokin Siyasa na Ofishin Jakadancin, Mista James Maxstadt, sai jami’ar da ke

gudanar da harkokin shirin taimakon kai-da-kai, Angela .

Jarman, da kuma Jami’ar

Hulda da Jama’a, ta Amirka a Nijeriya, Uwargida Claudia Anyaso.

Ambasada John Campbell ne tare da wakilan Kungiyoyin amintattu 13. A jerin baya,
daga hagu kuma Mai bai wa Jakadan Shawara a kan Harkokin Siyasa ne, Mista James
Maxstadt.

kai-da-kai na Jakadan, wani Kuduri
ne na Kasar Amirka na taimaka wa
jama’ar karkara, su fahimci amfanin
taimaka wa kawunansu, maimakon
su dogara ga hukuma. An shirya
wannan al’amarin ne ga ayyukan
yankunan karkara, wadanda
wadansu ayyukan taimakon kai-da-

kai ke sa a yi biris da su.

Lokacin da Ambasada Campbell
yake Jihar Kwara, ya ziyarci Sarkin
Ilori, Alhaji Ibrahim Sulu Gambari da
Mataimakin Shugaban Jami’ar Ilori,
Farfesa Shamsuddeen Amali da
kuma wadansu manyan mutanen da
ke yankin. ]

Wane Ne
Thomas P. Furey?

Mista Thomas P. Furey
Mukaddashin Jakadan Amirka
a Nijeriya

ista Thomas P. Furey shi ne

MuKaddashin Jakadan
Amirka a Nijeriya da ke Abuja, tun
watan Nuwambar 2004.

MuKamin da ya rike kwanan nan
shi ne na Babban Jami’in Ofishin
Jakadancin Amirka da ke Birnin
London, a Kasar Ingila.

Ya shiga aikin hulda da Kasashen
waje tun 1975, a inda Mista Furey
ya fara aiki a matsayin jami’in
bayar da shawarwari a ofishin
jakadancin na Birnin Belize da ke
Amirka ta Tsakiya.

Daga nan ya wuce don taba wani
dan aiki a Ofishin Tattara Asirai da
Bincike na Ofishin Gwamnatin
Amirka, kafin a aike da shi a
matsayin jami’in harkokin siyasa na
Ofishin Jakadancin Kasar Amirka
a Balin ta Gabas. Tun lokacin
kuma Mista Furey yake Jami’in
Bayar da Shawarwarin Ofisoshin
Jakadanci, a inda ya zagaya

biranen Kathamandu da Nepal da
Duba Shafi Na 18

Yadda Ake Amfani Da Na’urar
c¢VAPS Wajen Neman Biza

Daga ranar 1 ga watan Janairu,
2005, kowa da ke neman a ba shi
biza dole ya biya Dalar Amirka
100, wadda take daidai da Naira
dubu 14, wajen yin amfani da katin
na’urar ¢eVAPS, ko kuma ya biya
tsabar Dalar Amirkan.

Sabon shirin yana da amfani
kamar haka:

1. Yin amfani da shi kyauta
ne: Amma mai neman bizar zai
biya kudin a matsayin kudin
ayyuka.

2. Shirin yana da sauri: Masu
neman biza za su shiga layi ne,
kafin su gabatar da kansu ga
jami’in da zai yi masu
tambayoyin bayar da bizar.

3. Shirin ba shi da wata
almundahana:Kowane katin
yana da wadansu lambobi na
boye da suka Kunshi duk wata
masaniya game da shi, da kuma
wadansu lambobi 16 da babu
wanda ya san su sai kai, watau
PIC, wadanda za su gabatar da
kai ga jami’in da zai bincika
dukan takardunka na neman
bizar da kuma kudaden da ka
biya.

4. Shirin bai da wata matsala:
Mai neman bizar ko kuma
wanda aka aika, yana iya

zuwa kowane reshe na
Bankin Fountain Trust ya
nemi a ba shi katin eVAPS,
don ya biya wadannan kudin.
Yadda Katin

ake samun

eVAPS

Mai neman bizar, ko wanda ya aika,
na iya zuwa Bankin Fountain Trust,
da ke (http.//
www. fountaintrustbank.com/
branches. htm) ya gabatar da wasiKar
da ta sa shi neman bizar da fasfo da
kuma kudin ayyuka Naira dubu 14,
domin ya biya, a kuma ba shi katin
na ¢VAPS.

Takardar shaida da bankin ya ba
shi ne zai tabbatar da duk wata
masaniyar da na’urar komfuta za ta
ba shi katin da zai ci gaba da hada-
hadar neman bizar. Amma kada mai
neman bizar ya goge katin.

Abin Da Ke Faruwa Ranar
Ganawa

Ya kamata mai neman bizar ya
hallara a Ofishin Babban Jami’in
Jakadancin Amirka a Legas, a rana
da kuma lokacin da aka ba shi, tare
da dukan takardun da za a bukata da
kuma wannan kati na eVAPS.

Jami’in ofishin ne kuma zai goge
katin da kansa ya saka a cikin PIC,
don tabbatar da ganin cewa wanda
ya zo da shi ne ke bukatar bizar, kuma
shi ne ya saye shi.

Da zarar kuma an kammala sai mai
neman bizar ya karbi wata lamba ya
jira a gana da shi. Akwai ma wani
jami’in ofishin da zai taimaka wa
masu neman bizar su san yadda za a
yi amfani da sabon shirin.

Don haka a tuntube mu a Intanet:
www. lagoscons2@state.gov ko
www.consularabuja@state.gov. M

kan Intanet

Jama’ar Zariya Da Kano Sun Yaba Wa Shirin

Karo Ilim1 Na Gwamnatin Amirka
Jawabin MuKaddashin Jakadan Amirka A Nijeriya, Mista Thomas P Furey

-

Iyayen yaran Jihar Kano ne da suka samu kyautar guraben Karo ilimin cike da
murna a wajen bikin.

na mai farin ciki a wannan safiyar,
da zan gabatar da guraben Karo
ilimi na ACCESS har goma, a
madadin Ambasada John Campbell.
Wani uzuri ne ya dakatar da zuwan
Ambasada Campbell, amma ya
wakilta ni da in gabatar da murnarsa
da fatan alheri ga daliban da aka bai
wa wannan babbar kyauta.
Wannan shiri na ACCESS yana
taimaka wa haziKan daliban da ke
da bukatar Karo ilimi mai inganci, a
makarantun sakandare, ta hanyar
inganta sanin harshen Turanci. An
zabi wannan shirin ne, domin
wadanda suka nuna hazaKa.
Nijeriya kuma na daya daga cikin
Kasashen Afirka da za su amfana da
wannan shiri na Gwamnatin Amirka.
Wadannan matasan goma da a

EI

safiyar nan za a bai wa guraben Karo
ilimin, sun cika dukan sharuddan irin
tacewar da muka yi, wajen fito da
haziKai. Nan da shekaru uku masu
zuwa, wadannan daliban za su ci
gaba da karbar Naira dubu 65, a
kowace shekara, domin biyan kudin
makaranta da litattafai da kudin shiga
mota da kuma kayan makaranta. A
bisa ga Kiyasi za mu yi amfani da
Naira miliyan biyu, don ilmantar da
wadannan daliban. A kudin Amirka
kuma, aKalla shirin zai ci dalar
Amirka dubu 15.

A tsakanin Zariya da Kano, an zabi
dalibai 20, wadanda da ma suke a
manyan makarantun sakandaren
Gwaji na Jami’ar Ahmadu Bello da
kuma Sakandaren Ma’aikatan
Jami’ar Bayero. Dukan makarantun

Ly

d
Daliban makarantar sakandaren gwaji ta
Jami’ar Ahmadu Bello da ke Zariya ne,
wadanda suka samu guraben Karo ilimi ke
\murnar wannan karimci.

za su amfana da shirin koyar da
harshen Turanci da Gwamnatin
Amirka ta dauki nauyin biya, yayin
da tuni makarantun suka sami
kayayyakin koyarwa da kudinsu ya
kai dalar Amirka dubu 30. Cikin
kayayyakin da suka karba har da
na’urorin komfuta da litattafan koyar
da harshen Turanci da kuma faya-
fayen bidiyo da sidi. Bugu da Kari
mun wadata su da na’urar intanet. An
yi mini bayanin cewa makarantun
biyu, na cikin kyawawan makarantun
sakandare da ke arewacin Nijeriya.
Fatarmu ita ce a yi amfani da wannan
gagarumar kyautar da shirin bayar da
guraben Kara bunKasa harshen
Turanci ya yi masu.

Ta hanyar irin wannan shirin na
Duba Shafi Na 19

Thomas P. Furey
Daga Shafi Na 16
Johannesburg ta Afirka ta Kudu da
Bombay da ke Indiya da Birnin
Bangkok, a Kasar Tailan da na
Mexico da ke Kasar Mexico. Ya
kuma yi ayyuka da dama a
ofisoshin harkar jakadanci, har ma
shi ne babban jami’in jakadanci da
ke kula da Afirka ta Kudu, a fannin
harkokin da suka shafi Afirka baki
daya.

Kafin kuma zuwansa Birnin Lon-
don, Mista Furey Babban Jami’i ne
kuma mai riKkon Ofishin
MuKaddashin Babban Jami’in
Jakadanci a Ofishin Jakadancin
Amirka da ke Birnin Riyad na

Mukaddashin Jakadan Amirka, Mista Thomas P. Furey ne a tsakiya, yana bayani a kan

shirin bayar da guraben Karo ilimin makarantun sakandare, ga Mataimakin Shugaban Kasar Sa.ludl AI abiya. .
Jami’ar Ahmadu Bello, Farfesa Shehu U, Abdullahi. A Karshen gefen dama kuma, An haifi Mista Furey a yankin
Jami’ar Hulda da Jama’a ce, ta Amirka a Nijeriya, Uwargida Claudia Anyaso. Portland da ke Jihar Oregon a

shekarar 1951, ya kuma girma a
gabar Tabkin Oswego, wani Kauye
da ke kusa da garin Portland.

Ya yi karatunsa na digirin farko a
fannin harkokin hulda da jama’ar
Kasashen duniya, a Jami’ar Amirka
da ke Birnin Washington D.C. a
1973.

Ya kuma samu babban digiri a
Makarantar Koyon Harkokin
Shari’a da Diflomasiyya ta Fletcher,
da ke Jami’ar Tufts ta yankin
Medford da ke Jihar Massachusetts,
a cikin 1975.

Yanzu kuma yana Abuja da mai
dakinsa, Dorothy, mutumiyar
Birnin Minnesota, wadda ya aura
lokacin tana bauta wa Kasa, a garin
Belize. Sun haifi ’ya’ya mata biyu,
: watau Allison, wadda daliba ce a
Jami’ar Hulda da Jamaa ce, ta Amirka a Nijeriya, Uwaigida Claudia Anyaso ke mika Kolejin Bard da ke Birnin New
takardar cekin Karin kudadén guraben Karo ilimin ga Shugabar makarantar sakandaren York da kuma Sarah da yanzu take
Ma’aikatan Jami’ar Bayero, a lokacin bikin. karatu a Kasar Switzerland. [ |

Wadanda suka ci gajiyar shirin bayar da guraben Karo ilimin sakandaren ne, su goma, a gaban Dakin Nazarin Harsuna da
ke Jami’ar Ahmadu Bello, Zariya. A tsakiya akwai Shugaban Makarantar ta gwaji, Dokta Yahaya Kajuru (zaune da farin

babban riga).

% '_r-

Daliban makarantar sakandaren gwaji ta Jami’ar Bayero ne, ke kallon yadda
ake bai wa wadansu daliban takardar shaidar Karo guraben ilimin.

Daga Shafi Na 17
bayar da guraben Karo ilimi na AC-

CESS ne za mu iya taimaka wa
shugabanninmu na gobe a Nijeriya
wajen samun madafar da za su
inganta harkokin rayuwarsu ya zuwa
Karni na 21.

Garabasar da kowane dalibi zai
samu da bunKasar tattalin arzikin
Nijeriya da mulkin dimokuradiyya,
suna da dimbin yawa. Mai yiwuwa
a cikin wadannan daliban, akwai

shugaban Nijeriya, ko wani babban
jami’in wata gagarumar hukumar da
za ta yi suna a duniya, ko kuma wani
shaihin malami da zai shahara a
duniya. Don haka tunanin wadannan
daliban ne kawai zai mayar da su
abubuwan da suke son zama.

Ina kuma farin cikin ganin yadda
iyayen wadannan daliban, da
malamansu da shugabannin
makarantunsu, har da hukumomin
wadannan makarantu da suka

shahara, suka taimaka masu wajen
karbar wadannan guraben na Karo
ilimi. Muna godiya ga Shugaban
Makarantar Gwaji ta Jami’ar
Ahmadu Bello, Dokta Yahaya da
Shugaban Hukumar Makarantar,
Farfesa Yakubu Nasidi da kuma
Uwargida Janet Tebu ta Hukumar
Makarantar Ma’aikatan Jami’ar
Bayero, kazalika da Jami’ar Bayero
saboda irin goyon bayan da suka bai
wa wannan shirin.

Ina son in rufe wannan jawabin da
wani jawabin da Shugaban Amirka
na wani lokaci, James A. Garfield ya
yi a cikin Karni na 18.

Shugaba Garfield ya ce “abin da
ya fi kusa da ’yanci da adalci shi ne
ingantaccen ilimi, wanda rashinsa ke
haifar da rashin "yanci da adalci har
abada”.

Ina mai farin cikin bayar da
takardun shaidar ga wadannan
dalibai, a madadin Gwamnati da
jama’ar Amirka. Jama’a ku taya ni
tafa masu domin murnar abin alherin
da ya same su. ]

WasiKu

Zuwa ga Edita,

Gaisauwa mai tarin yawa ga
ma’aikatan wannan mujalla ta
MAGAMA, bayan haka, ra’ayina
ga wannan mujalla shi ne ta zo dai-
dai a lokacin da muke bukatar ta a
wajen Hausawa da masu sha’awar
karanta Hausa. Duk da cewa ba na
cikin irin mutanen nan da suke da
tunanin ko ra’ayi cewa duk irin abin
da ya fito, ko yake da dangantaka da
Amirka ba mai kyau ba ne kuma
abin a guje shi ne. Hakika fitowar
wannan Mujalla zai rage Kyama da
Kiyayyar da ake yi wa duk wadansu
manufofi da shirye shiryen Amirka
a Arewacin Nijeriya musamman
Arewacin da Hausa Fulani suka yi
yawa.

Shawarata a nan ita ce Edita ya
ware mana wani fili ko shafi na
musamman ga makaranta don
bayyana ra’ayoyinsu, musamman
irin na yin rubuce-rubuce a kan
al’amuran yau da kullum, kamar
siyasa da tattalin arziki da zaman
takewar al’umma ta yau da kullum
da dai sauransu. Ka ga wannan zai
dada bai wa gwamnatin Amirka da
ofishin jakadancinta da yake a nan
Nijeriya Kara sanin abubuwan da ke
faruwa a Arewacin Nijeriya kuma shi
kansa ofishin jakadancin Amirka zai
fi samun sauKki da yin hulda ko wata
mu’amalla kai tsaye ba tare da jin

tsoron aukuwar wani abu ba domin
an sami fahimtar juna a tsakani.

Idan wannan shawara tawa ta samu
shiga ina fatan Edita zai aiko min a
rubuce don mufara aiko da irin
yanayi ko tsarin rubuce-rubucen da
ake bukata. Da fatan Edita daga yau
zai fara aiko min da kwafen wannan
Mujalla ta MAGAMA ta wannan
adireshin nawa.

Muhammad Abdullahi Indabawa,

Kano.

Editan MAGAMA,

Bayan gaisuwa tare da fatan dukan
ma’aikatan wannan ofishin suna
lafiya, Allah ya sa haka, amin.

Bayan haka, na samo wannan
mujalla taku ta hanyar laburaren
Ma’aikatarmu na karanta kuma na ga
irin yadda kuke gabatar da shirye-
shiryen naku na wannan mujalla
watau MAGAMA na Disamba 2003.

Bayan haka ina son in jawo
hankalinku dangane da yadda kuke
yi ma (Shugaban Kasar IraKi,
Saddam Husseini) sharri dangane da
gwamnatinsa. Bayan a yanzu
Amirka na kashe dubun ’yan uwa
musulmi farar hula wanda ba su ji ba
su gani, ba ku kuma kuna nan kuna
taimakawa ga yada manufofinsu na
sharri ga Musulmi da Musulunci.
Saboda haka ina mai shawartar ku
dangane da yadda kuke gabatar da

wannan shirin kuji tsoron Allah ku
san abin da kuke domin wannan
duniya ta Kare sai dai wahala bayan
manyan "yan boko sun kwashe kudin
talakawa.

Nasir Sani Usman

Katsina.

Zuwa ga Edita,

Bayan dubun gaisuwa mai yawa
tare da fatan kuna lafiya, na gode.
Dalilin wannan wasiKar shi ne, na
nuna farin ciki game da mujallarku
da kuka aikomin. A gaskiya na ji
dadin wannan mujallar kuma da
fatan dangantakarmu za ta dore da
ku. Ina matukar bukatar ku aiko min
da mujallar, da ma sauran bayanai
game da manufar wannan mujallar.
Kuma ina bukatar amsa game da
shirin musanyar dalibai, da ma
cikakken bayani game da yadda
mutum zai samu wannan garabasa,
ta samun damar Karo ilimin, kuma
kar ku manta dacewa wannan
mujallar ita ce ta farko da kuka
aikomin, kuma mujallar ta Janairu
2004 ne. Mene ne zan yi idan ina
bukatar ku rinka aikomin a kowane
wata kuma da fatan za ku fadada
wannan mujallar da fatan zan samu
bayani game da tambayar da
nabukata cikin sauri. Ka huta lafiya.

Barrister Mustapha Challube

Maiduguri. [ |

RAAYINKA

Ka aiko mana da dukan bayanai ta
wayar e-mail ko kuma akwatin gidan waya
mai lamba: 5760 Garki, Abuja.

|

: Idan ka samu mujallar Magama,

| muna bukatar ra’ayinka game da ita.
I Suna ...
I oo
I Adireshi...........ooii,
L
|

Yaya kake bukatar mu rika aiko maka
da mujallar Magama?............................

e-mail zuwa ga edita: smabuja@pd.state.gov

©

Wa’adin Mulkin Shugaba Bush Na Biyu - Inganta Walwala

B< -

Shugaba George W, Bush da Uhwargidansa Lasm ce suke rawan bode fage na bukukuean shaiotawa bayan da akn rantsar da shi o
ranar Ashirin gn Janair, 2005

Marsimnkin Shegaban Kasar Amirkn Dick Cheney a hikin raptsar da shi a karo nn biyn,

fi KATONN Walsa GRnan

Yanzu jami'o'in da kafafen watsa labarai za su iva samun wadannan koudade ne Shinn Bayar da Tallati na Ofishin
Shugaban Kasar Amirka, akan cutar Kanjamau (PEPFAR). Domin haka sai a duba adireshinmu a Intanet mai kamar haka
hitp/ nigeria.usembassy.goviwwwhpepfarhtml, Za’a rufe Karbar takardun a ranar 15 ga Fabrairo, 20035,

Wallafar Ofishin Jakadancin Amirka, Nijeriya





